Татарстан Республикасы Алексеевск муниципаль районы
муниципаль бюджетлы белем учреждениесе
«Биләр гомуми белем бирү мәктәбе»
Мастер –класс:
“Татарча да яхшы бел!”

(башлангыч классларда  бәйләнешле сөйләм үстерү)
Үткәрде:  Биләр урта  мәктәбенең 

татар теле hәм әдәбияты

  укытучысы Абрарова А.Р.

     Мин рус балаларына татар теле укытам. Дәресләремне кызыклы, балаларның танып-белү активлыгын  hәм  мөстәкыйльлеген, иҗади эшчәнлеген  үстерерлек  итеп үткәрергә тырышам.

     Рус балаларына  татар теле өйрәтүнең  төп бурычы - аларны бу телдә аралашырга өйрәтү. Сөйләм телен үстерү  юнәлешендә  эшләгәндә  укучыларның  яшь  үзенчәлекләрен,  эмоциональ  активлыкларын,  кыска вакытлы  эшчәнлек  төрләренә омтылуларын  истә тотып эшлим. Сөйләм телен үстерү  юнәлешендәге  эш  сүз байлыгын арттырудан башлана. Шуларны истә  тотып, кече яшьтәге мәктәп укучыларының  бәйләнешле сөйләмен үстерүгә  ирешү максатыннан,  башлангыч  класслар  өчен программадан  файдаланып,  план  төзедем:
1. Балаларның  сүзлек запасын  баету.

2. Предмет билгеләрен әйтү, өйрәнелгән сүзләр белән сүзтезмәләр төзү.

3.Укытучы соравына төгәл җавап бирү.

4.Укытучы тәкъдим иткән  җыйнак җөмләләргә  чылбыр буенча  җөмлә мәгънәсенә туры китереп сүзләр өстәү.

5. Рәсем буенча  җөмләләр кыска диалоглар төзү.

6. Укылган җөмләләргә, текстка куелган сорауларга җавап бирү.

7. Рәсемнәр сериясе, яки план буенча  сюжет логикасы  сакланган кечкенә хикәя төзү.

8. Тәкъдим ителгән, яисә балалар үзләре уйлаган  тема буенча  телдән яки язма сөйләм төзү.

9. Шигырь,  такмак, такмаза, санамыш, тизәйткеч  ятлау, аларны интонация белән сөйләү.

 “Хайваннар hәм  кошлар” темасы. 
Җиhазлау: карточкалар белән биремнәр, кош рәсемнәре  белән пазлы, мультимедиа проекторы.

Дәрес барышы:

	Укытучы  эшчәнлеге
	Укучылар  эшчәнлеге

	1.
а)Слайд №1  буенчыа сораулар:

-Болар нәрсә?

-Кайсы кошларны күрәсез?

Хәзер ике командага бүленәбез.

Чиратлашып беренче команда йорт кошларын, икенчесе  кошларны атый.

б) Слайд №2  буенчыа сораулар:

-Болар нәрсә?

-Кайсы хайваннарны  күрәсез?

Ике командага бүленеп,

Чиратлашып йорт хайваннарын, икенчесе кыргый хайваннарны әйтә. 


	Болар кошлар.

Йорт кошлары hәм кошлар.
Кош исемнәрен әйтәләр.

Болар хайваннар.

Йорт хайваннары,  кыргый хайваннарны.

Хайван исемнәрен әйтәләр.

	2.

а) Бирелгән сүзләр белән сүзтезмәләр төзисез, яки парларын табыгыз.(слайд № )
Бүре       хәйләкәр

Төлке     көчле

Куян      акыллы

Песи      куркак

Керпе     усал

Ат          энәле

Аю         йомшак

б) Күгәрчен  чаба
     Эт              мияулый

     Песи          оча
     Үрдәк        өрә
      Бозау    йөзә
в) Сыер       йорт саклый

    Сарык      тычкан тота

    Ат             йон бирә

    Песи         йөк  ташый

    Эт             сөт бирә


	Биремнәрне эшлиләр.

Компьютер  буенча тикшерәләр.

	3.Тәкъдим ителгән җыйнак җөмләләргә чылбыр буенча җөмлә мәгънәсенә туры китереп сорауларга җавап биреп сүзләр өстәргә.
(Слайд№ )
а)Бүре яши.

Бүре кайда? яши.

Бүре кайчан? кайда? яши.
Нинди? бүре кайчан? кайда? яши.

(Берничә вариант тыңлана)

б)Сандугач сайрый.
  Сандугач ничек? сайрый.

  Сандугач  кайда? ничек? сайрый.

  Сандугач кайчан? кайда? ничек? сайрый.

Нинди? сандугач кайчан?  кайда? ничек?  сайрый.


	Җөмләләр төзиләр.



	4. Укучыларга  кошлар,  хайваннар  сурәте   төшерелгән   пазлы өләшенә. Пазлыны җыярга. 2-3 репликадан торган диалог төзергә.(Әйе, юк сүзләрен кертергә,төсләрне кабатларга)
	Мәсәлән, Бу песнәкме?

-Әйе, бу песнәк.
-Бу песнәкнең башымы?

-Юк, бу песнәкнең  койрыгы.

-Песнәк  нинди төстә?

-Песнәк сары, коңгырт төстә.



	5. Уен.

Бер укучы такта янына чыга.  Башкаларга кош яки хайван рәсеме күрсәтелә. Алар  уйланган предметның  билгеләрен, сыйфатларын  әйтәләр.Такта янындагы укучы  шул билгеләр нигезендә  хайванны, яки кошны табарга тиеш. Үзе дә сораулар бирә ала.

	

	6.Ни өчен болай дип әйтәләр?

Ат кебек эшли

Кош кебек ашый

Сукыр тавык

Татар сандугачы
	Чөнки ат күп эшли.

Чөнки кош аз ашый.

Чөнки тавык кичен күрми.

Чөнки сандугач матур җырлый.

	7. Рәсемнәр белән карточкалар өләшенә.  План буенча хикәя  төзергә.
	  Мәсәлән,

    план.

1. Бу нинди кош?

2. Ул  йорт кошымы, кыргый кошмы?

3. Үрдәк  кайда яши?

4. Үрдәк су яратамы?

5. Ул ничек йөзә?

6. Ул нәрсә ашарга  ярата?



	8. Бирелгән тема буенча хикәя төзү.
	Берничә укучыны  сөйләтү.


